Հիմնավորում 
ՀՀ կառավարության «Հյուսիս-Հարավ» ավտոճանապարհային միջանցքի շինարարության (4-րդ հերթ)» նախագծի ֆինանսավորման համար Եվրասիական տնտեսական ընկերակցության հակաճգնաժամային հիմնադրամի միջոցներից ներդրումային վարկի տրամադրման մասին» համաձայնագրին հավանություն տալու մասին» արձանագրային որոշման նախագծի
1.Իրավական ակտի ընդունման անհրաժեշտությունը (նպատակը)

Նախագծի ընդունումը պայմանավորված է   ««Հյուսիս-Հարավ» ավտոճանապարհային միջանցքի շինարարության (4-րդ հերթ)» նախագծի ֆինանսավորման համար Եվրասիական տնտեսական ընկերակցության հակաճգնաժամային հիմնադրամի միջոցներից ներդրումային վարկի տրամադրման մասին» համաձայնագրին  հավանություն տալու անհրաժեշտությամբ:  
2.Կարգավորման հարաբերությունների ներկա վիճակը և առկա խնդիրները
Հյուսիս-հարավ ճանապարհային միջանցքի ներդրումային ծրագրի շրջանակներում Հայաստանի Հանրապետության և Եվրասիական զարգացման բանկի միջև մշակվել է «Հյուսիս-Հարավ» ավտոճանապարհային միջանցքի շինարարության (4-րդ հերթ)» նախագծի ֆինանսավորման համար Եվրասիական տնտեսական ընկերակցության հակաճգնաժամային հիմնադրամի միջոցներից ներդրումային վարկի տրամադրման մասին» համաձայնագիր, որով   նախատեսվում է Հայաստանի Հանրապետությանը տրամադրել վարկ 150 000 000 ԱՄՆ դոլար` Հյուսիս-հարավ ճանապարհային միջանցքի ներդրումային ծրագրի իրականացման շրջանակներում Ագարակից դեպի Քաջարան 20,5 կմ. երկարությամբ ճանապարհահատվածի վերակառուցումը իրականացնելու նպատակով (այսուհետ՝ Ծրագիր):  
Ծրագիրը նախատեսվում է ավարտել վարկի հասանելիության ժամանակահատվածի ավարտման ամսաթվից ոչ ուշ` 2018 թ. դեկտեմբերի 31-ը (Հայաստանի Հանրապետության  առաջարկով՝ 2019 թվականի դեկտեմբերի 31-ը), կամ որևէ այլ, ավելի ուշ ժամկետ, որը կարող է Բանկը սահմանել ՀՀ պահանջով,  համաձայն Համաձայնագրի հավելվածը հանդիսացող Ստանդարտ պայմաններով նախատեսված կարգի:

Վարկի օգտագործման ժամկետ է սահմանված ոչ ավելի քան 20 տարի, սկսած Համաձայնագրի ուժի մեջ մտնելու օրվանից, ներառյալ այն ժամանակահատվածը, որի ընթացքում վարկի մայր գումարի մարում չի կատարվում (արտոնյալ ժամկետ)՝ ոչ ավելի քան 5 տարի Համաձայնագրի ուժի մեջ մտնելու պահից:
3. Իրավական ակտի կիրարկման դեպքում ակնկալվող արդյունքը
Համաձայնագրի կնքումը թույլ կտա ապահովել Հյուսիս-հարավ ճանապարհային միջանքի ներդրումային ծրագրի անընդհատությունը՝ իրականացնելով Հյուսիս-հարավ ճանապարհային միջանքի Ագարակից դեպի Քաջարան հատվածի բարելավումը, վերակառուցումը և լայնացումը: 
